
“Sağlamlıq hər şey deyil, amma 
sağlamlıq olmadan da hər şey 
heçnədir”. Alman filosofu Artur 
Şopenhauerun ifadə etdiyi bu fi-
kirlərdə çox böyük məna var. La-
kin insanı dərin düşüncələrə qərq 
edən bu cür fikirləri, sözün həqiqi 
mənasında duymaq üçün həm də 
onun icrası naminə çalışmaq la-
zımdır. Yalnız dahi şəxsiyyətlər, 
böyük düha sahibləri belə dərin 
fikirləri duyaraq, həm özü, həm 
də bütün cəmiyyət üçün onun ic-
rasına çalışar, xalqın xilaskarı ol-
mağı bacarar. Ulu Öndər Heydər 
Əliyev kimi...
Müasir Azərbaycan dövlətinin 
bütöv bir inkişaf dövrü Ümum-
milli Lider Heydər Əliyevin adı 
ilə bağlıdır. O, bütün həyatı boyu 
xalqının xoşbəxtliyi, əmin-aman-
lığı və firavanlığı naminə çalışmış-
dır. Təsadüfi deyildir ki, bu gün 
müxtəlif sahələrdə tədqiqatlar 
aparan mütəxəssislər Heydər Əli-
yevin məhz həmin sahəyə daha 
çox diqqət ayırdığını qeyd edirlər. 
Bu isə Ulu Öndərin hər bir sahəyə 
dərin diqqət və qayğısının, bütün 
sahələrin inkişafını həmahəng 
sürətdə həyata keçirdiyinin bariz 
göstəricisidir. 
Azərbaycanın daxili qlobal sarsın-
tılarla üz-üzə olduğu bir zamanda 
hakimiyyətə gələn Heydər Əliyev 
müstəqil dövlətçiliyimizin qorun-
ması naminə ciddi addımlar atmış, 
millətin genefondunun qorunma-
sı, sağlamlığının mühafizəsi na-
minə çoxşaxəli fəaliyyət göstər-
mişdir. Bu gün müasir tariximizin 
qürurlu səhifələrinin müəllifi olan 
Ümummilli Lider Heydər Əliyev 
bütün digər sahələrlə bərabər, sə-
hiyyə sahəsində də təməli qoyu-
lan böyük uğurların memarı və 
qurucusudur. 
Heydər Əliyevin Azərbaycan sə-
hiyyəsinə, tibb elmi və insanların 
sağlamlığına, ölkədə savadlı kadr 
potensialının formalaşmasına 
diqqət və qayğısının nəticəsi idi 
ki, bu sahədə mövcud problem-
lərin həllinə məhz səhiyyə sahə-
sində qanunvericilik bazasının 
möhkəmləndirilməsi ilə başladı. 
Ölkədə səhiyyənin gələcək inkişaf 
istiqamətlərini müəyyən edən və 
bu sahədə perspektiv nailiyyətlə-
rin təməli sayılan “Sağlamlıq Mə-
cəlləsi” məhz Ulu Öndər Heydər 
Əliyevin təşəbbüsü ilə 1969-cu 
ilin dekabrında Azərbaycan Res-
publikası Ali Sovetinin VII Sessi-
yasında qəbul olunmuşdur. 
“Səhiyyə bizim üçün, hər bir cə-
miyyət və dövlət üçün çox lazım-
lı, həyatın bütün sahələrini əhatə 
edən sahədir. Onun üçün zəruri 
tədbirlər görülüb və gələcəkdə də 
görüləcəkdir”, - deyən Ulu Öndə-
rin diqqət və qayğısının nəticəsi 
olaraq bu sahədə ciddi kompleks 
tədbirlər görüldü. Azərbaycan 
səhiyyəsinin köhnə prinsip və 
qaydalarını dəyişərək, bu sahədə 
ciddi tərəqqiyə nail olmaq sahə-
sində Heydər Əliyevin göstərdiyi 
əzm qısa müddətdə öz nəticəsini 
verməyə başladı. İnsanların sağ-
lamlığına ilk növbədə cəmiyyə-
tin sağlamlaşdırılması prinsipi ilə 
yanaşan Ulu Öndər səhiyyə sahə-
sində özbaşınalığı, hərc-mərcliyi 
aradan qaldıraraq, korrupsiya 
hallarına qarşı ciddi addımlar 
atdı, həmçinin bu sahədə tikin-
ti və yenidənqurma işləri əsaslı 
mərhələyə keçdi. Uroloji Kliniki 
Xəstəxana, Diaqnostika Mərkəzi, 
Neyrocərrahiyyə Mərkəzi, Toksi-
koloji Mərkəz kimi yeni səhiyyə 
ocaqları, poliklinikalar inşa edil-
di, yararsız binalar yeniləri ilə 
əvəz olundu, onların ən müasir 
avadanlıqlarla təchiz olunması 
həyata keçirildi, səhiyyənin bey-

nəlxalq standartlara uyğunlaşdı-
rılması istiqamətində əsaslı işlər 
görüldü. 
Heydər Əliyev çox fenomenal 
bir şəxsiyyət idi. Onun haqqında 
dünyanın aparıcı ürək-damar cər-
rahlarından olan Dr.Murat Tuz-
cunun fikirləri çox maraqlıdır. O 
qeyd edir ki, “xəstə-həkim müna-
sibətlərində zənn edilir ki, yalnız 
həkim xəstəyə çox şey verir. Hal-
buki, həkim də bacarırsa, xəstə-
dən öyrənir. Sayın Əliyev kimi 
qüvvətli, bu qədər özəllikləri olan 
bir lideri yaxından görüb tanı-
maq, - təbii ki, onun buna imkan 
verməsi də vacibdir...
...O, çox cəzbedici şəxsiyyət idi. 
Bu insanın heç tanınmadığı bir 
salona, – dünyada elə bir salonun 
olmadığını zənn edirəm, - daxil 
olarkən bir qüvvənin, fərqliliyin, 
şəxsiyyətin daxil olduğu hiss edi-
lirdi.” Bu fikirlər Heydər Əliyev 
əzəmətini və böyüklüyünü bir 
daha gözlər önünə gətirir. Məhz 
Ulu Öndərin uzaqgörənliyinin 
nəticəsi idi ki, O, səhiyyə sahəsin-
də aparıcı xarici mütəxəssislərin 
diqqətini ölkəyə cəlb etməyə, qar-
şılıqlı əməkdaşlıq mühiti forma-
laşdıraraq, ölkə səhiyyəsindəki 
durğunluğu aradan qaldırmağa, 
mötəbər beynəlxalq tədbirlərin 
ölkədə təşkilinə və azərbaycan-
lı gənclərin bu sahədə biliklərini 
təkmilləşdirmək və daha yaxşı 
təhsil almaları üçün xaricə gön-
dərilməsi üçün əlverişli şəraitin 
yaradılmasına çalışırdı. Bütün 
bunların nəticəsi olaraq isə ölkə-
də getdikcə tibbi kadr çatışmaz-
lığı sahəsində problemlər aradan 
qaldırılır, onların mövcud bilik və 
bacarıqlarının təkimilləşdirilməsi 
istiqamətində ciddi işlər görülür-
dü. Elə 1998-ci ildə Azərbaycan 
Tibb Universitetinin yeni tədris 
binasının açılması da bu sahədə 
atılan mühüm addımlardan idi. 
“Sizin peşəniz elə bir peşədir ki, 
hər bir insana lazımdır və dünya-
nın hər bir yerində lazımdır. Bu, 
sizin kimi adamlar üçün böyük 
xoşbəxtlikdir. Çünki siz hamı-
ya, hər bir vətəndaşa, cəmiyyətə, 
dövlətə lazımsınız. Ona görə də 
sizin sahəniz çox dəyərli sahədir, 
xalq, cəmiyyət, ölkə, dövlət üçün 
çox vacib sahədir”, - deyən Ulu 
Öndərin bu sahəyə diqqətinin 
nəticəsidir ki, sonralar tibb elmi 
sahəsində öz nəzəri bilikləri və 
təcrübi fəaliyyətləri ilə dərin iz-
lər qoyan, səhiyyənin inkişafına 
dəyərli töhfələr verən bir çox alim 
və mütəxəssislər yetişdi. 
Heydər Əliyevin təşəbbüsü ilə 
“Əhalinin sağlamlığının qorun-
ması haqqında”, “Qan və onun 
komponentlərinin donorluğu haq
qında”, “İnsanın immunçatışmaz
lığı virusunun törətdiyi xəstəliyin 
(AİDS) yayılmasının qarşısının 
alınması haqqında”, “Əczaçılıq 
fəaliyyəti haqqında”, “İnsan orqan 
və (və ya) toxumalarının transplan-
tasiyası haqqında”, “Tibbi sığorta 
haqqında”, “Xüsusi tibbi fəaliyyət 
haqqında”, “Özəl tibb fəaliyyəti 
haqqında”, “Sanitar-epidemiolo-
ji sağlamlıq haqqında” qanunlar 
qəbul olundu, bir çox xəstəliklə-
rin qarşısının alınması məqsədilə 
proqramlar işlənib hazırlandı. 
Bütün bunların sürətli və uğurlu 
icrası məqsədilə Heydər Əliyev 
tərəfindən “Səhiyyə sahəsində 
islahatlar üzrə Dövlət Komissiya-
sının yaradılması barədə” Sərən-
cam imzalandı. Tərəddüd etmə-
dən qeyd etmək mümkündür ki, 
ölkəmizdə hər bir sahədə olduğu 
kimi, xalqın sağlamlığı üçün keçi-
rilən islahatlar da birbaşa olaraq 
Ulu Öndər Heydər Əliyevin adı 
ilə bağlıdır. 

Ölkə səhiyyəsinin inkişafı, möv-
cud problemlərin aradan qaldırıl-
ması sahəsində Heydər Əliyevin 
ömür-gün yoldaşı, həkim oftal-
moloq, akademik Zərifə xanım 
Əliyevanın da böyük xidmətləri 
olmuşdur. Ulu Öndərə hər zaman 
mənəvi dayaq, sədaqətli dost olan 
Zərifə xanım səhiyyə sahəsində 
mövcud çatışmazlıqlar və uğurlu 
həllər barədə onunla birgə düşü-
nür, həllinə çalışırdı.
Zərifə Əliyeva Azərbaycan oftal-
mologiya elmi sahəsində çox cid-
di və fundamental tədqiqatların, 
tibb elmi sahəsində əldə edilən na-
iliyyətlərin müəllifidir. Görkəmli 
oftalmoloq alim ətrafındakı hər 
kəsə sözün hər iki mənasında nur 
paylayan, gözlərinə işıq olan ziya-
lı və parlaq şəxsiyyət olmuşdur. 
Ölkəmizdə traxomanın xəstəlik 
kimi ləğvi, elm aləmində peşə of-
talmologiyasının əsasının qoyul-
ması və dünyada ilk dəfə olaraq 
görmə orqanının peşə patologi-
yasını araşdıran elmi tədqiqat la-
boratoriyasının yaradılması məhz 
onun adı ilə bağlıdır. Milli oftal-
mologiyanın əsasını qoyan və bu 
sahədə dəyərli elmi ideyaların 
müəllifi olan Zərifə Əliyeva yük-
səkixtisaslı kadrların hazırlanma-
sına da qayğıyla yanaşmış, məhz 
onun birbaşa rəhbərliyi ilə ölkədə 
gənc alimlər və həkim oftalmo-
loqlar nəsli yetişmişdir. 
“Şin istehsalında gözün peşə pa-
tologiyası”, “Xroniki yod intoksi-
kasiyası zamanı oftalmologiya”, 
“Keratitlər, gözün damarlı traktı-
nın, torlu qişanın, görmə sinirinin 
xəstəlikləri, kataraktalar”, “Qlau-
koma və gözün hipertenziyası”, 
“Görmə orqanının zədələnməsi”, 
“Göz yaşı axmasının fiziologiya 
və histologiyası”, “Şəkərli dia-
betdə göz xəstəlikləri”, “Gözün 
mikrocərrahiyyəsi”, “Yaşaparıcı 
yolların fiziologiyası”, “Göz yaşı 
yollarının qoruyucu cərrahiy-
yə üsulları” kimi əsərlər dəyərli 
akademikin zəngin bilik və gər-
gin əməyi sayəsində ərsəyə gələn 
əsaslı tədqiqat əsərlərindəndir. 
Sağlığında olduğu kimi, bu gün 
də akademik Zərifə Əliyevanın 
səhiyyə sahəsində qoyub getdiyi 
dərin izlər əsla silinməmişdir. 
Ulu Öndər Heydər Əliyev və aka-
demik Zərifə xanım Əliyevanın 
Azərbaycanda səhiyyə sistemi 
sahəsindəki uğurlu nailiyyətləri 
Əliyevlər ocağında dünyaya göz 
açan və bu nəslin layiqli davam-
çısı olan Prezident İlham Əliyev 
tərəfindən bu gün də uğurla da-
vam etdirilir. Dövlət başçısı ailə-
sinin başlıca həyat prinsipi hesab 
olunan xalqa, millətə xidmət və 
sədaqət amalını hər zaman oldu-
ğu kimi, bu gün də yaşadır, bu 
amala sadiqliyini öz əməlləri ilə 
əks etdirir. Prezident İlham Əli-
yev tərəfindən səhiyyə sistemi-
nin uğurlu inkişafı ilə əlaqədar 
həyata keçirilən tədbirlər, tikin-
ti və yenidənqurma işləri, yeni 
avadanlıqlarla təchizat, müasir 
infrasturktur bütövlükdə Azər-
baycan səhiyyə sisteminin inki-
şafına, onun dünya səviyyəsinə 
uyğunlaşdırılmasına xidmət edir. 
Onun “İnsan sağlamlığı sosial 
məsələlər arasında ən birinci yer-
dədir və bu gün Azərbaycanda bu 
sahədə gözəl nəticələr var” fikirlə-
ri də bu sahəyə diqqət və qayğısı-
nın bariz nümunəsidir. 
“Azərbaycan Tibb Universitetinin 
Tədris-Terapevtik Klinikasının 
yaradılması haqqında”, “Azərbay-
can Tibb Universitetinin 80 illik 
yubileyinin keçirilməsi haqqında” 
sərəncamlar, "2016-2020-ci illər 
üçün şəkərli diabet üzrə Dövlət 
Proqramı", "Ana və uşaqların sağ-

lamlığının qorunması üzrə Döv-
lət Proqramı", "Dağınıq skleroz 
xəstəliyinin müalicəsi, profilakti-
kası və onunla mübarizə tədbir-
lərinə dair 2018-2022-ci illər üçün 
Dövlət Proqramı", tibb işçilərinin 
ixtisas səviyyəsinin artırılması 
Prezident İlham Əliyevin səhiyyə 
sisteminə və insan amilinə həssas 
münasibətinin göstəricisidir. 
Xüsusilə, səhiyyə sahəsində əldə 
edilən uğurlarda, bu sahəyə yönə-
lik proqramların reallaşdırıl-
masında Birinci vitse-prezident 
Mehriban xanım Əliyevanın da 
əvəzsiz xidmətləri vardır. Onun 
rəhbərlik etdiyi Heydər Əliyev 
Fondu “Diabetli uşaqlara ən yük-
sək qayğı”, “Talassemiyasız hə-
yat naminə”, “Tibb müəssisələri-
nin yenidən qurulması və inşası” 
kimi layihələrlə respublikada in-
sanların sağlamlığının qayğısına 
qalır, daim səhiyyə sisteminə öz 
töhfələrini verir. 
Səhiyyənin inkişafından bəhs 
edərkən xüsusi olaraq qeyd etmək 
lazımdır ki, bu sahədə beynəlxalq 
təcrübə nəzərə alınmaqla, tibb 
müəssisələrinin idarə edilməsinin 
təkmilləşdirilməsi, fəaliyyətin opti-
mallaşdırılması, əhaliyə göstərilən 
tibbi xidmətlərin keyfiyyətinin ar-
tırılması məqsədilə icbari tibbi sı-
ğortanın geniş vüsət alması üçün 
böyük işlər görülür. 2018-ci il 20 
dekabr tarixində İcbari Tibbi Sığor-
ta üzrə Dövlət Agentliyi tərəfindən 
TƏBİB (Tibbi Ərazi Bölmələrini 
İdarəetmə Birliyi) yaradıldı. Bu 
qurumun əsas məqsədi əhalinin 
sağlamlığının qorunması sahəsin-
də həyata keçirilən tədbirlərin ef-
fektivliyini artırmaq, səhiyyə sis-
teminin maliyyə dayanıqlığını və 
vətəndaşların keyfiyyətli səhiyyə 
xidmətlərinə əlçatanlığını təmin 
etməkdir. TƏBİB həmçinin tibb 
müəssisələrinin fəaliyyətini dün-
ya səhiyyəsində geniş yayılmış, 
həmrəyliyə əsaslanan və əhalinin 
tibbi yardım almaq hüququnu tə-
min edən icbari tibbi sığorta sis-
teminin tələblərinə uyğunlaşdırır, 
tibbi xidmətlərin təşkili və keyfiy-
yətinin yüksəldilməsi sahəsində 
beynəlxalq təşkilatlarla uğurlu la-
yihələr həyata keçirir. Etibarlılıq, 
ədalətlilik, şəffaflıq, peşəkarlıq və 
səmərəlilik kimi dəyərlərə xüsu-
si önəm verən TƏBİB COVİD-19 
və 44 günlük Vətən müharibəsi 
dövründə də ölkə səhiyyəsi sahə-
sində ciddi addımlar atmış, əsaslı 
dəstək proqramlarının iştirakçısı-
na çevrilmişdir. 
Bu gün Azərbaycanda səhiyyə 
sistemi dinamik inkişaf edir, həm 
ölkə daxilində, həm də beynəlxalq 
aləmdə təqdir olunur. “Mən istə-
yirəm ki, hər bir insan yaxşı ya-
şasın, hər bir insanın maddi 
imkanları artsın, uşaqlar yaxşı 
məktəblərdə oxusunlar, müəllim-
lər yaxşı məktəblərdə dərs desin-
lər. Həkimlər gözəl xəstəxanalar-
da işləsinlər və insanlarımız da 
sağlam olsunlar”, - deyən Prezi-
dent İlham Əliyev vətəndaşların 
sağlamlığına göstərilən qayğının 
gələcək nəsillərin sağlamlığının 
təminatçısı olduğunu bilir və bu 
sahədə öz səylərini əsirgəmir, 
əzmlə çalışır, ümummilli lider 
Heydər Əliyevin müəyyən etdiyi 
bu işıqlı yolla inamla irəliləyir.

 Mətanət HÜSEYNOVA

Tibbi Ərazi Bölmələrini 
İdarəetmə Birliyi (TƏBİB), 
Medianın İnkişafı Agentliyi 
və Azərbaycan Mətbuat Şu-
rasının “Bir ömür xidməti-

nizdə...” mövzusundakı birgə 
müsabiqəsinə təqdim edilir.

“Cənab Prezident İlham Əli-
yev tərəfindən müəyyən 
olunmuş bir sıra ən vacib pri-
oritet sahələr, o cümlədən, 
enerji sektoru, nəqliyyat sektoru 
və tranzit potensialının artırıl-
ması, özünüməşğulluq və sosi-
al müdafiənin gücləndirilməsi, 
gəmiqayırma zavodunun fəa-
liyyətinin genişləndirilməsi, su 
təchizatı üzrə layihələrin ma-
liyyələşdirilməsi üçün xarici 
borcun cəlb edilməsi nəzərdə 
tutulur”. Bunu Baş nazir Əli 
Əsədov Milli Məclisin dekabrın 
5-də keçirilən iclasında deyib.
O qeyd edib ki, son dövrlər 
regionda baş verən geosiya-
si proseslər fonunda Şərqlə 
Qərb arasında ənənəvi logis-
tik zəncirlərin qırılması ölkə-
mizin ərazisindən keçən 
beynəlxalq nəqliyyat dəhliz-

lərinin aktuallığını artırıb.
“Bu baxımdan Orta Dəhliz 
mühüm əhəmiyyət kəsb edir. 
Bu dəhlizdə fəal iştirak Azər-
baycanın regional ticarət və 
tranzit qovşağı kimi mövqe-
yini gücləndirir. Bu isə ölkə-
mizin Asiya və Avropa üçün 
strateji tərəfdaş kimi əhəmiy-
yətini artırır və iqtisadiyyatı-
mızda əlavə dəyərin yaran-
masına töhfə verir.
Bütün bunları nəzərə ala-
raq, dövlət başçısı tərəfindən 
“Azərbaycan Respublikasının 
ərazisindən keçən beynəlxalq 
nəqliyyat dəhlizlərinin tranzit 
potensialının artırılmasına və 
tranzit yükdaşımaların təş-
viqinə dair 2024−2026-cı illər 
üçün Fəaliyyət Planı” təsdiq 
edilib”, - deyə Baş nazir vur-
ğulayıb.

“Azərbaycanda ərzaq təh-
lükəsizliyinin təmin edilməsi 
cənab prezident tərəfindən 
hökumət qarşısında strateji 
vəzifə kimi qoyulub”.
Bunu Baş nazir Əli Əsədov 
Milli Məclisin dekabrın 5-də 
keçirilən iclasında deyib.
Baş nazir bildirib ki, 2024-cü 
ilin dövlət büdcəsində ərzaq 
təhlükəsizliyi tədbirləri üçün 
500 milyon manatdan çox və-
sait nəzərdə tutulur.
“Ölkədə yerli istehsalın özü-
nütəminetmədə rolunun ar-
tırılması ilə bağlı tədbirlər 
həyata keçirilir. Bu baxım-
dan ərzaqlıq buğda ilə özü-
nütəminetmə səviyyəsinin 
yüksəldilməsi, idxaldan ası-
lılığın azaldılması prioritet 

istiqamətlərdəndir.
Mövcud su ehtiyatlarından 
səmərəli istifadə olunması, 
fermerlərin suvarma suyu ilə 
təchizatı və suvarma sahələ-
rinin genişləndirilməsi təd-
birləri üçün 2024-cü ilin döv-
lət büdcəsindən 500 milyon 
manat vəsait ayrılacaqdır.
Eyni zamanda Prezidentin 
ötən ay Azərbaycan Dövlət 
Su Ehtiyatları Agentliyinin 
fəaliyyətinin təmin edilmə-
si ilə bağlı imzalanmış Fər-
manları su ehtiyatlarından 
səmərəli istifadənin təmin 
edilməsi və su təsərrüfatı-
nın idarə olunmasının tək-
milləşdirilməsinə imkan 
verəcəkdir”, - deyə Baş nazir 
əlavə edib.

Azərbaycana müdafiə təyi-
natlı məmulatların istehsalı 
üçün gətirilən avadanlıqlar, hu-
manitar yardım kimi gətirilən 
mallar, ixrac məqsədli neft-qaz 
fəaliyyəti ilə əlaqədar avadan-
lıqlar gömrük rüsumundan 
azad ediləcək. Müzakirələrdən 
sonra dəyişiklik səsverməyə 
qoyularaq üçüncü oxunuşda 
qəbul edilib.
Bu, Milli Məclisin dekabrın 
5-də keçirilən plenar iclasında 
müzakirə edilən “Gömrük ta-

rifi haqqında” qanuna dəyişik-
likdə öz əksini tapıb. Həmçinin, 
dəyişikliyə əsasən, ölkəyə idxal 
edilən qızıl əşyalarının gömrük 
rüsumundan azad edilməsi 
halları müəyyən edilir.

“Xəzər dənizinin potensialı tez-
liklə Azərbaycanı “yaşıl enerji” 
ixracatçısına çevirə bilər”.
Bunu Azərbaycanın xarici iş-
lər naziri Ceyhun Bayramov 
Xəzəryanı ölkələrin Xarici İş-
lər Nazirləri Şurasının Mos-
kvada keçirilən görüşündə 
deyib.
“Xəzər dənizi zəngin neft 
və qaz ehtiyatları ilə yana-
şı, külək enerjisi potensialı-

na malikdir. Xəzər dənizi-
nin Azərbaycan sektorunda 
külək enerjisi potensialı 157 
geqavat təşkil edir ki, bu da 
yaxın gələcəkdə Azərbaycanı 
“yaşıl enerji” ixracatçısına çe-
virə biləcək”, – o bildirib. 
Nazirin sözlərinə görə, Azər-
baycanda müasir infrastruk-
tur, nəqliyyat və logistika im-
kanları var və genişlənməkdə 
də davam edir.

